
ᓄᑖᖑᔪᑦ ᐃᒫᓂ ᓴᐳᔾᔭᐅᓯᒪᓂᐊᖅᑐᑦ ᓯᔾᔭᑉᐸᓯᖏᓐᓂ  

ᓄᓇᕗᒻᒥ ᐊᒻᒪ ᓂᐅᕙᓐᓛᓐᒥ ᓛᐳᕆᑐᐊᒥᓪᓗ 
  

ᐋᑐᐊ, ᐊᓐᑎᐅᕆᐅ – ᑎᑭᐅᑎᓚᐅᖅᑎᓪᓗᒋᑦ ᑐᕌᕋᓱᐊᖅᑐᒥᓂᒃ ᓴᐳᔾᔨᓯᒪᓂᕐᒥᑦ 5 ᐳᓴᓐᑎᒥᑦ ᑲᓇᑕᐅᑉ ᐃᒪᖁᑎᖏᓐᓂ ᐊᒻᒪ 
ᓯᔾᔭᖁᑎᖏᓐᓂᒃ 2017 ᐃᓱᐊᓄᑦ, ᑲᓇᑕᒥ ᒐᕙᒪᒃᑯᑦ ᐱᓕᕇᓐᓇᕈᒪᔪᑦ ᐊᖏᒡᓕᒋᐊᖅᑕᐅᓗᓂ ᐃᒪᕐᒥ ᓴᐳᔾᔨᓗᑎ 10 ᐳᓴᑦᑎᒥ 
ᑎᑭᓪᓗᒍ 2020. ᑖᔅᓱᒥᖓ ᑎᑭᐅᒪᔪᒪᓪᓗᑎ ᑐᕌᒐᒃᓴᐅᔪᒥᑦ, ᐋᖅᑭᒃᓱᐃᕗᒍᑦ ᐃᒪᕐᒥᐅᑕᓂ ᓴᐳᔾᔭᐅᓯᒪᓂᐅᔪᓂ ᐃᓂᐅᔪᓂᑦ ᐊᒻᒪ 
ᐃᒫᓂ ᓴᐳᔾᔨᓯᒪᓂᕐᒥᑦ ᑕᕆᐅᖁᑎᒃᐳᑦ ᖃᓄᐃᖁᓇᒋᑦ ᓯᕗᓂᒃᓴᒥ ᑭᖑᕚᒃᓴᑎᓐᓄᑦ. ᐊᑦᑐᖅᑕᐅᓴᕋᐃᙱᑦᑐᑦ ᐊᒻᒪ 
ᖃᓄᐃᙱᑦᑎᐊᖅᑐᑦ ᐃᒫᓂ ᐆᒪᔪᐃᑦ ᓇᔪᒐᖃᕐᕕᖏᑦ ᖃᓄᐃᙱᑦᑎᐊᕐᓂᖏᓐᓂ ᐃᑲᔪᓲᖑᒻᒪ ᒪᑎᒪᑦᑎᐊᕈᓐᓇᖅᑐᓂ ᓴᓇᕕᐊᓗᓐᓂ, 
ᓄᓇᓕᓐᓂ ᑮᓇᐅᔭᓕᐅᕈᑎᓂ ᐊᒻᒪ ᓯᔾᔭᑉᐸᓯᒻᒥᐅᑕᐅᔪᓂ ᓄᓇᓕᐅᔪᓂ ᑲᓇᑕᓕᒫᒥ.  
 
ᐅᓪᓗᒥᐅᔪᖅ, ᐅᐱᓐᓇᖅᑐᖅ ᑖᒥᓂᒃ ᓕᐸᓛᓐᒃ, ᒥᓂᔅᑕ ᐃᖃᓗᓕᕆᓂᕐᒧᑦ, ᑕᕆᐅᓕᕆᓂᕐᒧᑦ ᐊᒻᒪ ᑲᓇᑕᒥ ᓯᑯᓯᐅᑎᓕᕆᔨᒃᑯᓐᓂ, 
ᐅᖃᐅᓯᖃᖅᑐᖅ ᐋᖅᑭᒃᓱᖅᑕᐅᓂᖏᓐᓂᒃ 7-ᖑᔪᑦ ᓄᑖᑦ ᐃᒫᓂ ᓴᐳᔾᔨᓯᒪᓂᕐᒥᑦ ᐃᑲᔪᕐᓂᖃᕐᓂᐊᖅᑐᖅ ᖄᒃᑲᓐᓂᐊᒍᑦ 
145,598 km2 ᓴᐳᔾᔨᓯᒪᔪᒥ ᑕᕆᐅᕐᒥ ᑲᓇᑕᐅᑉ ᓯᔾᔭᖏᓐᓂ. ᑕᒪᓐᓇ ᑭᒡᒐᖅᑐᐃᕗᖅ ᖄᒃᑲᓐᓂᐊᒍᑦ 2.53 ᐳᓇᓐᑎᒥ ᓴᐳᔾᔭᐅᓯᒪᔪᒥ 
ᑕᕆᐅᕐᒥ, ᑲᓇᑕᐅᒥ ᑲᑎᓪᓗᒍ 7.75 ᐳᓴᓐᑎᐅᓕᖅᑐᖅ.  
 
ᑖᒃᑯᐊ ᐃᒫᓂ ᓴᐳᔾᔨᓯᒪᔪᑦ ᐅᖓᓯᑦᑐᒨᖓᔪᒥ ᐃᑲᔪᕐᓂᖃᕐᓂᐊᖅᑐᖅ ᐃᒫᓂ ᐸᐸᑦᑎᓂᕐᒧᑦ ᑲᓇᑕᒥ: 

• ᑕᓪᓗᕈᑎᐅᑉ ᐃᒪᖓᓐᓂ ᐃᒫᓂ ᓴᐳᔾᔭᐅᓯᒪᓂᐊᖅᑐᖅ ᓄᓇᕗᑦ ᓯᔾᔭᑉᐸᓯᖓᓂ ᐱᐅᖅᓱᐊᕐᓂᐊᖅᑐᖅ ᐅᓄᖅᑐᐊᓗᖕᓂ 
ᑯᒪᐅᔭᕐᓂᒃ ᑲᑎᓯᒪᔪᓂᑦ, ᐱᕈᖅᑑᕐᔫᔮᕐᓂᒃ, ᐊᒻᒪ ᐃᖂᑕᐅᔭᕐᓂᒃ. ᓄᖅᑲᖓᑎᑦᑎᓂᐊᖅᑐᖅ ᑕᒪᐃᓐᓂ ᐃᖅᑲᖓᓂ 
ᐃᖃᓗᒐᓱᖕᓂᐅᔪᓂ (ᐃᖃᓗᒐᓱᓐᓂᕐᒧᑦ ᐱᖁᑏᑦ ᓴᓇᓯᒪᑎᓪᓗᒋᑦ ᑕᕆᐅᑉ ᐃᖅᑲᖓᓅᕈᓐᓇᕐᓗᑎ). 

• ᑎᔅᑰ ᕚᓐ ᐃᒫᓂ ᓴᐳᔾᔭᐅᓯᒪᓂᐊᖅᑐᖅᓄᓇᕗᑦ ᓯᔾᔭᑉᐸᓯᖓᓂ ᐱᐅᖅᓱᐊᕐᓂᐊᖅᑐᖅ ᐅᓄᖅᑐᐊᓗᖕᓂ ᑯᒪᐅᔭᕐᓂᒃ 
ᑲᑎᓯᒪᔪᓂᑦ ᐊᒻᒪ ᐊᒃᑐᖅᑕᐅᑦᑕᐃᓕᒪᑎᑦᑎᓗᓂ ᓂᕆᔭᒃᓴᐅᔪᓂ ᓇᔪᖅᑕᐅᔪᓄᑦ ᑑᒑᓕᖕᓄᑦ ᐅᑭᐅᒃᑯᑦ. 
ᓄᖅᑲᖓᑎᑦᑎᓂᐊᖅᑐᖅ ᑕᒪᐃᓐᓂ ᐃᖅᑲᖓᓂ ᐃᖃᓗᒐᓱᖕᓂᐅᔪᓂ.  

• ᓛᐳᕆᑐᐊᑉ ᐅᐊᓐᓇᖓᓂ ᐃᒪᕕᖕᒥ ᐃᒫᓂ ᓴᐳᔾᔭᐅᓯᒪᓂᐊᖅᑐᖅ ᓯᔾᔭᑉᐸᓯᖏᓐᓂ ᓄᓇᕗᒻᒥ ᐊᒻᒪ ᓂᐅᕙᓐᓛᓐᒥ 
ᓛᐳᕆᑐᐊᒥᓪᓗ. ᐱᐅᖅᓱᐊᕐᓂᐊᖅᑐᖅ ᐅᓄᖅᑐᐊᓗᖕᓂ ᑯᒪᐅᔭᕐᓂᒃ ᑲᑎᓯᒪᔪᓂ ᐃᖂᑕᐅᔭᓂᒡᓗ. ᓄᖅᑲᖓᑎᑦᑎᓂᐊᖅᑐᖅ 
ᑕᒪᐃᓐᓂ ᐃᖅᑲᖓᓂ ᐃᖃᓗᒐᓱᖕᓂᐅᔪᓂ. 

• ᕼᐆᑉᑕᐃᔪᓪ ᓵᑐᖓ ᐃᒫᓂ ᓴᐳᔾᔭᐅᓯᒪᓂᐊᖅᑐᖅ ᓯᔾᔭᑉᐸᓯᖏᓐᓂ ᓂᐅᕙᓐᓛᓐᒥ ᓛᐳᕆᑐᐊᒥᓪᓗ ᐃᑲᔪᕐᓂᖃᕐᓂᐊᖅᑐᖅ 
ᐅᖓᓯᑦᑐᒨᖓᔪᒥ ᐸᐸᑦᑎᓂᕐᒥ ᐊᔾᔨᒌᙱᓐᓂᖏᓐᓂ ᓴᐳᔾᔨᓂᕐᒥᑦ ᑯᒪᐅᔭᕐᓂᒃ ᑲᑎᓯᒪᔪᓂ ᐃᖂᑕᐅᔭᕐᓂᓪᓗ. 
ᓄᖅᑲᖓᑎᑦᑎᓂᐊᖅᑐᖅ ᑕᒪᐃᓐᓂ ᐃᖅᑲᖓᓂ ᐃᖃᓗᒐᓱᖕᓂᐅᔪᓂ. 

• ᕼᐋᒃ ᐃᒪᕕᖓ ᐃᒫᓂ ᓴᐳᔾᔭᐅᓯᒪᓂᐊᖅᑐᖅ ᓯᔾᔭᑉᐸᓯᖏᓐᓂ ᓄᓇᕗᒻᒥ ᐊᒻᒪ ᓂᐅᕙᓐᓛᓐᒥ ᓛᐳᕆᑐᐊᒥᓪᓗ 
ᐱᐅᖅᓱᐊᕐᓂᐊᖅᑐᖅ ᑕᕆᐅᑉ ᐃᖅᑲᖓᓂ ᓇᔪᖅᑕᐅᔪᓄᑦ ᐆᒪᔪᓄᑦ ᐱᒻᒪᕆᐅᒋᔭᐅᔪᑦ ᐊᑦᓛᓐᑎᒃ ᐆᒐᖁᑎᖏᓐᓄᑦ. 
ᓄᖅᑲᖓᑎᑦᑎᓂᐊᖅᑐᖅ ᐃᖅᑲᖓᒍᑦ ᐅᓂᐊᑲᑦᑖᓂᕐᒥ, ᒪᑦᑎᑦᑕᐅᑎᕋᓛᓂ ᐊᒻᒪ ᓂᒃᓯᖃᐅᒐᓛᒃᑐᒧᑦ ᐃᖃᓗᒐᓱᖕᓂᐅᔪᓂ.  

• ᕚᓐᒃ ᕿᑭᖅᑕᖓ ᑏᑉ ᐃᒫᓂ ᓴᐳᔾᔭᐅᓯᒪᓂᐊᖅᑐᖅ ᓯᔾᔭᑉᐸᓯᖏᓐᓂ ᓂᐅᕙᓐᓛᓐᒥ ᓛᐳᕆᑐᐊᒥᓪᓗ ᐱᐅᖅᓱᐊᕐᓂᐊᖅᑐᖅ 
ᑕᕆᐅᑉ ᐃᖅᑲᖓᓂ ᓇᔪᖅᑕᐅᔪᓄᑦ ᐆᒪᔪᓄᑦ ᐱᒻᒪᕆᐅᒋᔭᐅᔪᑦ ᐊᑦᓛᓐᑎᒃ ᐆᒐᖁᑎᖏᓐᓄᑦ. ᓄᖅᑲᖓᑎᑦᑎᓂᐊᖅᑐᖅ 
ᐃᖅᑲᖓᒍᑦ ᐅᓂᐊᑲᑦᑖᓂᕐᒥ, ᒪᑦᑎᑦᑕᐅᑎᕋᓛᓂ ᐊᒻᒪ ᓂᒃᓯᖃᐅᒐᓛᒃᑐᒧᑦ ᐃᖃᓗᒐᓱᖕᓂᐅᔪᓂ.  

• ᐅᐊᖕᓇᒃᐸᓯᖓ ᓂᐅᕙᓐᓛᓐ ᓯᓘᑉ (ᑕᐃᒎᓯᖃᓚᐅᖅᑑᒐᓗᐊᖅ ᑑᐱᓐ ᓄᕗᐊᓂ) ᐃᒫᓂ ᓴᐳᔾᔭᐅᓯᒪᓂᐊᖅᑐᖅ 
ᓯᔾᔭᑉᐸᓯᖏᓐᓂ ᓂᐅᕙᓐᓛᓐᒥ ᓛᐳᕆᑐᐊᒥᓪᓗ ᐃᑲᔪᕐᓂᖃᕐᓂᐊᖅᑐᖅ ᐅᖓᓯᑦᑐᒨᖓᔪᒥ ᐸᐸᑦᑎᓂᕐᒥ ᐊᔾᔨᒌᙱᓐᓂᖏᓐᓂ 
ᓴᐳᔾᔨᓂᕐᒥᑦ ᑯᒪᐅᔭᕐᓂᒃ ᑲᑎᓯᒪᔪᓂ ᐃᖂᑕᐅᔭᕐᓂᓪᓗ. ᓄᖅᑲᖓᑎᑦᑎᓂᐊᖅᑐᖅ ᑕᒪᐃᓐᓂ ᐃᖅᑲᖓᓂ ᐃᖃᓗᒐᓱᖕᓂᐅᔪᓂ  

ᐅᑭᐅᑉ ᐱᒋᐊᓕᓵᕐᓂᖓᓂᐅᓚᐅᖅᑐᖅ, ᒥᓂᔅᑕ ᓕᐸᓛᓐᒃ ᐅᖃᐅᓯᖃᓚᐅᖅᑐᖅ ᑲᓇᑕ ᐋᖅᑭᒃᓱᐃᓂᐊᖅᑐᑦ ᑲᓇᑕᓕᒫᒧᑦ 
ᐅᖃᐅᔾᔨᒋᐊᖅᑎᓂ ᑲᑎᒪᔨᓂ ᐅᖃᐅᔾᔨᖃᑦᑕᕐᓂᐊᖅᑐᓂ ᒥᓂᔅᑕᒥ ᐃᖃᓗᓕᕆᓂᕐᒧᑦ, ᑕᕆᐅᓕᕆᓂᕐᒧᑦ ᐊᒻᒪ ᑲᓇᑕᒥ 
ᓯᑯᓯᐅᑎᓕᕆᔨᒃᑯᓐᓂ ᐊᑦᑎᓂᖅᐹᒥ ᒪᓕᒋᐊᓕᖕᓂ ᓴᐳᔾᔨᓯᒪᓂᕐᒧᑦ ᓯᕗᓂᒃᓴᒥ ᐃᒪᕐᒥᐅᑕᓂ ᓴᐳᔾᔭᐅᓯᒪᓂᐅᔪᓂ ᐃᓂᐅᔪᓂᑦ 
ᑲᓇᑕᐅᑉ ᐃᒪᖁᑎᖏᓐᓂ. ᒥᓂᔅᑕ ᓕᐸᓛᓐᒃ ᐅᖃᐅᓯᖃᓚᐅᕐᒥᔪᖅ ᑲᓇᑕᐅᑉ ᓯᕗᓕᖅᑎᐅᓂᖏᓐᓂᒃ ᓄᓇᕐᔪᐊᓕᒫᒥ ᐃᒫᓂ 
ᐸᐸᑦᑎᓂᕐᒧᑦ ᓴᐳᔾᔨᓂᕐᒧᓪᓗ, ᐱᓗᐊᖅᑐᒥ ᑭᒡᓕᓯᓂᐊᕐᓂᐅᔪᒃᑯᑦ ᐊᓯᖏᓐᓄᑦ ᐊᑑᑎᓕᖕᓄᑦ ᐃᓂᐅᔪᓂ-ᑐᙵᕕᖃᖅᖢᑎᒃ 
ᐱᐅᖅᓱᐊᕈᑎᒃᓴᒃᑯᑦ.  

 
ᐅᖃᐅᓯᒃᓴᑦ 
“ᑲᓇᑕᒥᐅᑕᐅᓪᓗᑕ, ᐱᐅᔪᒻᒪᕆᐊᓗᖕᒥ ᐱᖃᕋᑦᑕ ᑭᒡᓕᖃᖅᖢᑎ ᐱᖓᓱᓂ ᑕᕆᐅᕐᓂ, ᐱᒻᒪᕆᐅᓪᓗᑎ ᐱᖅᑯᓯᑦᑎᓐᓄ, 
ᐃᓕᖅᑯᓯᑦᑎᓐᓄ ᐊᒻᒪ ᑮᓇᐅᔾᔭᒃᓴᐅᑎᒃᓴᑦᑎᓐᓄᑦ−ᑭᓯᐊᓂ ᑕᒪᓐᓇ ᐱᐅᔪᒻᒪᕆᐅᓂᖓ ᐱᔭᒃᓴᖃᖅᑎᑦᑎᖕᒪᑦ ᓴᐳᔾᔨᔭᕆᐊᖃᕐᓂᕐᒥᑦ 
ᐱᒻᒪᕆᐅᔪᒻᒪᕆᖕᓂᒃ ᐃᒫᓂ ᐱᔾᔪᑎᒃᓴᐅᔪᓂ. ᑕᐃᒪᐃᒻᒪᑦ ᒐᕙᒪᕗᑦ ᐱᓕᕆᕐᔪᐊᖅᓯᒪᔪᑦ ᖄᖏᐅᑎᓂᕐᒥᑦ ᐊᖏᖅᓯᒪᓂᕆᔭᖓᓂ 
ᓴᐳᔾᔨᓯᒪᓂᕐᒥᑦ 5 ᐳᓴᓐᑎᒥ ᐃᒪᖁᑎᑦᑎᓐᓂ ᓯᔾᔭᖁᑎᑦᑎᓐᓂᓪᓗ ᐊᕐᕌᒍ ᐃᓗᐊᓂ, ᐱᓕᕆᔪᒻᒪᕆᐅᓪᓗᑎ ᑎᑭᐅᒪᓂᕐᒧᑦ ᑭᖑᓪᓕᕐᒥ 
ᑐᕌᒐᕆᔭᐅᔪᒥ 10 ᐳᓴᓐᑎᒥ ᑎᑭᓪᓗᒍ 2020. ᐅᓪᓗᒥᐅᔪᖅ ᑐᓴᖅᑎᑦᑎᓂᐅᔪᖅ ᓄᑖᓂ ᐃᒫᓂ ᓴᐳᔾᔨᓯᒪᓂᕐᒧᑦ ᐱᒻᒪᕆᐅᖃᑕᐅᕗᖅ 
ᐊᓪᓗᕆᐊᓂᕐᒥᑦ ᑐᕌᒐᒃᓴᐅᔪᒥ ᓴᐳᔾᔨᓯᒪᓂᕐᒥᑦ ᑕᕆᐅᖁᑎᑦᑎᓐᓂ ᓯᕗᓂᒃᓴᒥ ᑭᖑᕚᒃᓴᑦᑎᓐᓄᑦ.”  
 
ᐅᐱᓐᓇᖅᑐᖅ ᑖᒥᓂᒃ ᓕᐸᓛᓐᒃ, ᓯᕗᓕᖅᑎᕐᔪᐊᑦ ᑲᑎᒪᔨᖏᑦ, ᑯᐃᓐ ᑲᑎᒪᔨᖏᑦ, ᒪᓕᒐᓕᐅᖅᑎ ᒪᓕᒐᓕᐅᕐᕕᒡᔪᐊᒥ, ᒥᓂᔅᑕ 
ᐃᖃᓗᓕᕆᓂᕐᒧᑦ, ᑕᕆᐅᓕᕆᓂᕐᒧᑦ ᐊᒻᒪ ᑲᓇᑕᒥ ᓯᑯᓯᐅᑎᓕᕆᔨᒃᑯᓐᓂ 
 
“ᑖᒃᑯᐊ ᐅᐊᖕᓇᒃᐸᓯᖕᒥ ᐃᖃᓗᒐᓱᓐᓃᑦ ᒪᑐᔭᐅᓯᒪᓂᖏᑦ ᓴᐳᔾᔨᔪᒻᒪᕆᐅᕗᑦ ᐃᑎᔪᒥ ᐃᒫᓂ ᑯᒪᐅᔭᕐᓂᒃ ᑲᑎᓯᒪᔪᓂ ᐃᖂᑕᐅᔭᓂᓪᓗ 
ᐊᒻᒪ ᐃᒪᕐᒥᐅᑕᑦ ᓇᔪᖅᑕᖏᓐᓂᒃ. ᐃᒪᕐᒥᐅᑕᓕᕆᔨᒃᑯᑦ ᐱᓕᕆᔪᒻᒪᕆᐅᓚᐅᖅᑐᑦ ᐃᖃᓗᒐᓱᓐᓂᕐᒧᑦ ᓴᓇᕕᐅᔪᓂ ᐊᒻᒪ 
ᐊᕙᑎᓕᕆᓂᕐᒧᑦ ᑲᑐᔾᔨᖃᑎᒌᖑᔪᓂ ᐃᑲᔪᕐᓂᖃᓚᐅᖅᑐᑦ ᑎᑭᐅᒪᓂᕐᒧᑦ ᐅᓪᓗᒥᐅᔪᖅ ᖃᓄᐃᓕᖓᓂᐅᔪᒥ.” 
 
ᑐᕋᕗ ᑕᐃᓗ, ᐊᖓᔪᖅᑳᑉ ᑐᒡᓕᐊ ᐸᐸᑦᑎᓂᕐᒧᑦ, ᐃᒪᕐᒥᐅᑕᓕᕆᔨᒃᑯᑦ ᐅᐊᖕᓇᒥ 
 
ᓄᓇᕗᒻᒥ ᐃᑭᕐᒥ ᑰᑕᓂᒃ ᑎᒍᒥᐊᖅᑏᑦ ᑲᑐᔾᔨᖃᑎᒌᖏᑦ (NOAHA) ᐅᐱᒍᓱᒃᑐᑦ ᐃᑲᔪᖅᓱᓂᕐᒥ ᐅᓪᓗᒥᐅᔪᖅ ᐅᖃᐅᓯᐅᔪᒥ 
ᓴᐳᔾᔨᓯᒪᓂᕐᒥ ᐊᑦᑕᕆᔭᐅᔪᐃᑦ ᐆᒪᔪᕋᓛᖃᕐᕖᑦ ᐃᖅᑲᕐᒥᐅᑕᕐᓂᒃ ᐅᑭᐅᖅᑕᖅᑑᑉ ᑲᓇᖕᓇᖓᓂ. ᑭᒡᓕᐅᔪᑦ ᐊᑐᓂ ᑎᔅᑯ ᕚᓐᒥ, 
ᑕᓪᓗᕈᑎᐅᑉ ᐃᒪᖓᓐᓂ, ᐊᒻᒪ ᓛᐳᕆᑐᐊᑉ ᐅᐊᓐᓇᖓᓂ ᐃᒪᕕᖕᒥ ᓴᐳᔾᔨᓯᒪᓂᐅᔪᑦ ᐋᖅᑭᒃᓱᖅᑕᐅᔪᔪᑦ ᑲᑐᔾᔨᖃᑎᒌᓂᒃᑯᑦ ᑖᒃᑯᓄᖓ 
ᓄᓇᕗᒻᒥ ᐃᑭᕐᒥ ᑰᑕᓂᒃ ᑎᒍᒥᐊᖅᑏᑦ ᑲᑐᔾᔨᖃᑎᒌᖏᑦ (NOAHA) ᐊᒻᒪ ᐊᓯᖏᑦ ᐃᖃᓗᒐᓱᓐᓂᕐᒧᑦ ᐱᓕᕆᕝᕕᐅᔪᓂ 
(ᐃᖃᓗᓕᕆᓂᕐᒧᑦ ᓂᐅᕐᕈᑎᖃᕐᓂᕐᒧᑦ ᓴᓂᕐᕙᐃᔩᑦ ᑲᑎᒪᔨᖏᑦ (GEAC) ᐊᒻᒪ ᐅᑭᐅᖅᑕᖅᑐᒥ ᑲᑎᒪᔩᑦ), ᐊᕙᑎᓕᕆᓂᕐᒧᑦ 
ᒐᕙᒪᐅᙱᑦᑐᓂ ᑲᑐᔾᔨᖃᑎᒌᖑᔪᓄᑦ (ENGO) ᐊᒻᒪ ᐃᒪᕐᒥᐅᑕᓕᕆᔨᒃᑯᑦ. ᓄᓇᕗᒻᒥ ᐃᑭᕐᒥ ᑰᑕᓂᒃ ᑎᒍᒥᐊᖅᑏᑦ 
ᑲᑐᔾᔨᖃᑎᒌᖏᑦ (NOAHA) ᐊᓕᐊᓇᐃᒍᓱᓚᐅᖅᑐᑦ ᐃᓚᐅᔪᓐᓇᓚᐅᕐᒪᑕ ᑖᔅᓱᒥᖓ ᑲᔪᓯᓂᖃᑦᑎᐊᓚᐅᑐᒥ ᑐᕌᖓᓪᓗᓂ ᓴᐳᔾᔨᓂᕐᒥᑦ 
ᑕᕆᐅᖁᑎᑦᑎᓐᓂ. 
 
ᓘᑎ ᑑᒪᓯ, ᐃᒃᓯᕙᐅᑕᕆᔭᐅᑲᐃᓐᓇᖅᑐᖅ, ᓄᓇᕗᒻᒥ ᐃᑭᕐᒥ ᑰᑕᓂᒃ ᑎᒍᒥᐊᖅᑏᑦ ᑲᑐᔾᔨᖃᑎᒌᖏᑦ (NOAHA) 
 
ᑐᕌᖓᖃᓯᐅᑎᔪᑦ ᐃᑲᔫᑎᒃᓴᑦ 

• ᖃᓄᐃᓕᖓᓯᒪᓂᖓ: ᓄᑖᖑᔪᑦ ᐃᒫᓂ ᓴᐳᔾᔭᐅᓯᒪᓂᐊᖅᑐᑦ ᓯᔾᔭᑉᐸᓯᖏᓐᓂ ᓄᓇᕗᒻᒥ ᐊᒻᒪ ᓂᐅᕙᓐᓛᓐᒥ 
ᓛᐳᕆᑐᐊᒥᓪᓗ 

• ᐊᑐᑦᑎᐊᖅᑐᓂ ᐃᓂᐅᔪᓄᑦ−ᑐᙵᕕᓕᖕᓂ ᐸᐸᑦᑎᑦᑎᐊᕐᓂᕐᒧᑦ ᐱᓕᕆᓂᐅᔪᓂᑦ: ᓴᖅᑮᓂᕐᒥ ᐃᒫᓂ ᓴᐳᔾᔨᕕᖕᓂ ᑲᓇᑕᒥ 
• ᑕᓪᓗᕈᑎᐅᑉ ᐃᒪᖓᓐᓂ ᐃᒫᓂ ᓴᐳᔾᔨᓯᒪᓂᖅ  
• ᑎᔅᑰ ᕚᓐᒥ ᐃᒫᓂ ᓴᐳᔾᔨᓯᒪᓂᖅ  
• ᓛᐳᕆᑐᐊᑉ ᐅᐊᓐᓇᖓᓂ ᐃᒪᕕᖕᒥ ᐃᒫᓂ ᓴᐳᔾᔨᓯᒪᓂᖅ 
• ᕼᐆᑉᑕᐅᔪᓪ ᓵᑐᖓ ᐃᒫᓂ ᓴᐳᔾᔨᓯᒪᓂᖅ 
• ᕼᐋᒃ ᐃᒪᕕᖓ ᐃᒫᓂ ᓴᐳᔾᔨᓯᒪᓂᖅ 
• ᕚᓐᒃ ᕿᑭᖅᑕᖓ ᑏᑉ ᐃᒫᓂ ᓴᐳᔾᔨᓯᒪᓂᖅ  
• ᐅᐊᖕᓇᒃᐸᓯᖓ ᓂᐅᕙᓐᓛᓐ ᓯᓘᑉ ᐃᒫᓂ ᓴᐳᔾᔨᓯᒪᓂᖅ 

 
ᑲᓱᕐᕖᑦ ᑐᕌᖓᖃᓯᐅᑎᔪᑦ 
ᐊᑐᑦᑎᐊᖅᑐᓂ ᐃᓂᐅᔪᓄᑦ−ᑐᙵᕕᓕᖕᓂ ᐸᐸᑦᑎᑦᑎᐊᕐᓂᕐᒧᑦ ᐱᓕᕆᓂᐅᔪᓂᑦ 

https://www.canada.ca/en/fisheries-oceans/news/2017/12/new_marine_refugesoffthecoastsofnunavutandnewfoundlandandlabrado0.html
https://www.canada.ca/en/fisheries-oceans/news/2017/12/new_marine_refugesoffthecoastsofnunavutandnewfoundlandandlabrado0.html
https://www.canada.ca/en/fisheries-oceans/news/2017/06/other_effective_area-basedconservationmeasurescreatingmarinerefu.html
https://www.canada.ca/en/fisheries-oceans/news/2017/06/other_effective_area-basedconservationmeasurescreatingmarinerefu.html
http://dfo-mpo.gc.ca/oceans/oeabcm-amcepz/refuges/davisstrait-detroitdavis-eng.html
http://dfo-mpo.gc.ca/oceans/oeabcm-amcepz/refuges/diskofan-eng.html
http://dfo-mpo.gc.ca/oceans/oeabcm-amcepz/refuges/hattonbasin-bassinhatton-eng.html
http://dfo-mpo.gc.ca/oceans/oeabcm-amcepz/refuges/hopedalesaddle-ensellementhopedale-eng.html
http://dfo-mpo.gc.ca/oceans/oeabcm-amcepz/refuges/hawkechannel-chenalhawke-eng.html
http://dfo-mpo.gc.ca/oceans/oeabcm-amcepz/refuges/funkislanddeep-fossedelilefunk-eng.html
http://dfo-mpo.gc.ca/oceans/oeabcm-amcepz/refuges/northeastnewfoundlandslope-talusnordestdeterreneuve-eng.html
http://www.dfo-mpo.gc.ca/oceans/oeabcm-amcepz/index-eng.html


 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ (ᐱᕙᓪᓕᐊᔪᑦ ᓴᖅᑭᑕᐅᔪᑦ) ᒪᒃᐱᒐᖅ 3 ᐅᑯᓇᖓᑦ 3 

ᑐᑭᓯᒋᐊᕈᑎᒃᓴᒃᑲᓐᓂᕐᓄᑦ: 

ᐱᕙᓪᓕᐊᔪᓕᕆᓂᕐᒧᑦ 
ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 
613-990-7537 
Media.xncr@dfo-mpo.gc.ca  

ᓗᐊᕋ ᒐᕆᐅ 
ᐱᕙᓪᓕᐊᔪᓄᑦ ᑎᑎᕋᖅᑎ 
ᒥᓂᔅᑕᐅᑉ ᑎᑎᕋᕐᕕᖓ 
ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ  
613-992-3474 
Laura.Gareau@dfo-mpo.gc.ca 

 
ᖃᕆᓴᐅᔭᒃᑯᑦ: http://www.dfo-mpo.gc.ca  
 

 ᕙᐃᔅᐳᒃᑯ ᐱᐅᒋᔭᐅᑕ: https://www.facebook.com/FisheriesOceansCanada/  
 

 ᑐᐃᑐᒃᑯ ᒪᓕᒃᑕᐅᑕ! https://twitter.com/DFO_MPO  

